
Feqe Reşîdê Hekarî 
SIRMEHŞER

Guhox-tin J1 Tipen Erebi:

ZEYNELABÎDÎN ZÎNAR

Woş^unon Dengê Yekitiyê

YEKÎTÎYA DEMOKRATEN KURDÎSTAN

Ins
titu

t k
urd

e d
e P

ari
s



Ins
titu

t k
urd

e d
e P

ari
s



Li v. k - L • I ^55"

5-2.-Z. MêK Sift.
FEQE REŞlDE HEKARÎ

SÎHMEHŞER

^TKURDfrf^ 
cP

GuhSrtln Ji Erabî: 

ZEYNELABlD’ÎN ZÎNAR

Weeanên D«nçr« Yekitiyê 

YEKÎTÎYA DEMOKRATEN KURDÎSTAN

wJîn m Serpêçê : Damena Amad-Diyarbakir zBe 
yan- □_ Menazil~i Sef er— X t 
rakeyn,Sedsala 16.Marakçr 
Nasuh,Xweru:Topkapi MUzesi 
t srt amton 1

TITELBILD:Eine Anaicht von Amad-Diyarbekir 
16. Jahrhundert

A Wiev from Amed-Diyarbekir 16- 
th Century

Ins
titu

t k
urd

e d
e P

ari
s



Wöşanen Dengö Yekitiyö

Navnîşana Xwöstinê:

UDK e> . V -
E>F 3219
4030 Ratingön 3 

Wöst-Germany

Weşanen Dengê Yekitiye,Beşê Wêjeyî 1

Şibat 1990, ,DUsseldorf-Elmanyaya Fed.

Weşanxane: Weşanxana Xweyt — DUsseldorf

Verlag: Selbstverlag-DUsseldorf

Ins
titu

t k
urd

e d
e P

ari
s



PÊŞGOT±N

Nivîskarê hêja kek Z la.-

t>îd.în di meha şibatê,sala 1953 
de li Qubînê/Beşîrî hatiye dinê. Di 
wê demê de,bavê wî li wir meletî 
kiriye. Ta deh-danzdeh saliya xwe li 
ba bavê xwe xwendiye û paşê di 
medreseyên din de jî li ber destên 
zaneyên bi navûdeng,wek Mele 
Seclreclîn û Mele Evd.1- 

r-ehmane Nisro feqîtiya 
xwe domandiye. Di 24 hezîranê 1968 
de ezmûna (îmtihan) dibistana 
bingehîn daye û li Diyarbekirê çûye 
dibistana "îmam hatîbê". Piştî 12 
avdarê 1971 ji dibistanê hatiye 
avêtin. Li Batmanê dest bi dibistana 
"navîn a petrolê" dikê. Ligel 
xwendina xwe jî,di gundan de 

meletiyê dike.

Di 25.7.1974 de,li Batmanê,di bele- 
diyê de dibe tehsîldar. Di navbera 
salên 1976 ta 1980,li Batmanê 
xwendina liseya êvaran dike û di 
belediye û maliyê de jî berpir- 
siyarine giring heldigre ser xwe. 
Piştî serdestiya leşkerî,di 12 îlonê 
1980 de ta 1984,ew heyşt caran 
dihête girtin. Bi tenê,di sê gir- 
tinan de 178 rojan dihête îşken- 
cekirin. Di 1 avdarê 1984 de,bi 
biryara dadgeha leşkerî,li Diyar- 
bekirê,hêjmar l,sizayê 5 salan gir- 
tîgeh û 20 rojan jî dûrxistin 
distîne.. Jiber metirsiya girtin û 
lêdanê nivîskarê me bêgav (mecbûr) 
dibe ku derkeve derveyî welêt. Niha 
li Siwêdê dijî..
Tîpguhartina
” SiRMEHŞER" a Feqe 

Reşîdê Hekarî ji tîpên 
erebî bo latînî,xebateke gellekî 
giranbiha ye û bi hezaran kes dê 
bigêhin dilxweşiya xwendina vê ber-

hema hêja.
Bêguman,ev tîpguhêr û yên din zor 
giranbiha û pêwîst in. Ev karûbarana 
wêjeya gelê me ji wendabûyînê 
diparêzin û dewlemendtir jî dikin. 
Em li vir,bi dilgermî spasî nivîs- 
karê hêja kek Zeynelabî- 

dîn dikin ku serfiraziya we- 
şandin û derxistina vê berhemê pêş- 

keşî me kir.

Abidin Sönmez

'I 'I II II II II II " " I! II " " " " " " " " " " " " " " " " " " " " " 
Pirtûkên ku Nivîskar xwe

nivisîne:
1) îşkencede 178 Gun,KOMKAR,Köln 1, 

sala 1987
2) Xweçe I,II,III,bend I,di çape de 

ye û 287 rûpel e.
3) Mîrate,Leyztikên Kurdî,hêj çap 

nebûye.

Yên ku ji tîpên erebî guhêr- 

tine tîpên latînî:

DMewlûda Melê Batê,Roja Nû

Stockholm,1987
2) Mewlûda Mele ZaDidê Di- 
yarbekrî

3) Nûbara Ehmedê Xanî ,Roja 
Nû,1986

4) Eqîdeya Ehmed_ê Xanî,di- 

gel şerha Rehberê Sanî,Yekitiya 
Demokratên Kurdistan,1989

5) Sirmehser,Yekitiya D.Kurdistan, 
1989

6) Mirsd-ul Etfal a şêxê Kerbela
7) Dîwançeya Şêx Eskerî
8) îqdê Durfam a Şêx Eskerî
9) Dîwana Pertew Begê Hekarî
10) Nehc-ul Enam a Mele Xelîlê Sêrtî 

Weşanx.Kurdistan,Stockholm,1988
11) Nimûne,Ji Gemcîneya Çanda Qedexe- 

kirî

Yên ku ligel Mîrza M.Emîn 
Naroz î.

guhêrtine latînî:
DDîwana Meleyê Cizîrî,Roja Nû,1987
2) Dîwana Ruhî ya şêx Evdirehmanê Ax- 
tepî,Jîna Nû,Uppsala,1988

3) Rewdneima şêx Evdirehmanê Axtepî
4) Dîwana Şêx Kerbela

PÊŞGOTIN

Yek ji helbestvan û nivîskarên Kurd, ê ku navê wî 
jî mîna navê gelek nivîskar û şairên din di gerîneka 
dîrokê de temartî û veşarî maye û heta bi niha jî rind 
diyar nebûye, Feqe Reşîdê Hekarî ye. Mixabin em 
pir lê gerîyan, lê me tarîxa dayikçêbûn û dilovaniya 
wî bi dest nexistin. Tenê ev diyar e ku wî xwe bi ber- 
navkê "Feqî"tîyê navdar kiriye û ji xwe re gotiye 
"Feqiyê Sanî".

îcar ji wê peyva F.Reşîd tê zanîn, ku wî xwe ji 
Feqiyê Teyran re şairê duwemîn hesibandiye. Çim- 
kî ew tişt berê di nav kesên wisan de, taybetî ji ke- 
sên menşûr û navdar re xwiyekî tevayî bûye. Heta 
ku Melayê Cizîrî jî xwe ji Şêxê Sin’anî re duwemîn 
şêx hesibandiye û gotiye "Di işqê Şêxê Sanî me".

Belam F. Reşîd di beşa dawî ya vê pirtûka xwe de 
weha gotiye: "Ey Feqî tarîxê benda te temam" û di 
malikeka din de jî gotiye: "Min nivîsî ev kîtab ley û 
nehar (şev û roj )".

îcar di van herdu hevokan de, dibe ku wî jî mîna 
gelek nivîskar û helbestvanan tarîxa dayikçêbûna 

xwe, yan tarîna kutakirina nivîsandina vê pirtûka 
xwe li gor hesabê Ebcedê (Cemel) nivîsîbe. Lê eger 
ku ev wisa bin û em rêza pêşî bikolin ji bêjeya 'Ta- 
rîx"ê, tarîxa 1211 (1793) derdikeve. Eger ku em li 
rêza din bifikirin, ji hemû tîpên wê tarîxa 1130 
(1725-26) derdikeve! Û tarîxa dema jiyana Feqîyê 
Teyranjî: 1590-1660 e.

Bê guman ez li navê vî şairê Kurd ê hêja pir ge- 
rîyan, lê mixabin li tu cî bi nivîs lê rast nehatim. 
Tenê mamosteyê nemir Cegerxwîn bi malikeka xwe 
weha F. Reşîd daye naskirin û gotiye:

"Yekî dî dibêjine wî Feqe Reşîd
Di zarê Kurdîfêris û egîd
Nivîştek wî heye bi navê Sermehşer 
Zarokên Kurdan dixwînin ezber"

Ev çapa Sirmehşerê ya bi tîpên Erebî ku di dest 
me deye, di sala 1984 an de bi destên Mele Ehme- 
dê Qoxî, di paşiya Nehcilenama Mele Xelîlê Sêrtî 
de, bi yek cildê çap bûye û wî hinek têbinî jî li ser 
hin malikên wê - bi Kurmncî - nivîsîne. Lê wekî din 
Qoxî derheq jiyana wî de tu agahdarî nedaye. Tenê 
li ser rûpela pêşî weha nivîsîye: "Dibêjin (ku F. Re- 
şîd) ji koçerê Hekariya ye"

Beyt û helbestên pirtûkê tev bi zaravê Kurmancî 
hatine nivîsîn. Bi zimanekî wisa nerm û vekirî ne, 
ku her kes wan fêr dike, nikleka pir xweş li wan heye 
û hemû rewan in. Hin ji wan beyt in û hinek jî çarî- 
ne ne. Lê ji ber naverokê di wan de hin bêjeyên Ere- 
bî û Farisî jî hene. Pirtûk ji 24 beşan pêk tê û 526 

malik in, tev bi kêş û qafiye ne û her beşeka wê bi 
jmareka belî bi kiteyan dikişe. Me li ser her yekê 
"Beş" û jmara wan li gor rêzê reqem jî nivîsîn.

Sirmehşer bi naveroka xwe, giranî dide ser dîtin 
û bawriya olî ji têkiliya rind di navbera mirovan di 
rêveçûn û pêwendiyên mirovatî de û siyanetgirtina 
li hember maf û heqan, parastina heyînên mirovan 
û hwd beyan dike. Lê her beşeka wê tiştên ji hevdu 
cuda dibêje. Xasma di dawîlêhatina dinê de çaxê ku 
Decal ji Xurasnê radibe û Hz. Mehdî jî tê û leşke- 
rên herdu aliyan bi hevdu re şer dikin û ku îsa Pêx- 
ember jî li Şamê dadikeve ser ruyê erdê û hwd, bi 
zimanekî vekirî li pey hevdu tîne zimên.

Me vê pirtûkê bi temamî ji tîpên Erebî wergerand 
bi tîpên Latênî. Lê têbinîyên seydayê Qoxî nehatin 
wergerandin. Û me, teksta wê ya bi tîpen Erebi jî, 
ji bo xwndevanên Kurd ên zanayê tipên Erebî, bi ya 
Latênî re da çapkirin.

Amaca me ji wergerandina pirtûkê ev e ku, em 
wê bigehînin destên xwendevanên Kurd ên ku ne- 
nasê tîpên Erebî ne. Herweha bi vê xebata me pir- 
tûkeke Kurdî ya din jî, hem ji mirinê difilite û hem 
bi hindikî be jî dê ji ziman û çanda Kurdî re bibe alL 
kar. Hem ji bo zêdebûna zanyariya xwendevanan û 
hem ji bo dewlemediya pirtûkxana Kurdistanê, wê 
bi xêr û bêr be.

12.09.1986
Zeynelabidîn ZINAR

SIR-UL MEHŞER

BEŞ-I

Bîsmîllahîrrehmanîrrehîm

\ Ewel satirek bi îsmê Ellah
ş Behsekembikinji qudretîl’lah

Qudret wî pir e nabit hîsab e 
Aqil nikarin bikin kîtab e

Bê misl û zehîr, wezîr, mekan e 
Bê mani’ mu’în, cîhat, zeman e

Bê ewlad û zewc û bab û da ye
Bê mewt û mirin, baqî xwea ye

Lewra ew qedîm e layezal e 
Bê şubh e qedîr e zulcelal e

Munezzeh bizan ji her sîfatan 
Hem ew berî ye ji menhîyatan

Daye me sîrat û hem terîqet 
Bîl cumle ’ulûm û hem şerî’et

Em xalî nebin gelek ji fikrê 
Daîm bikin ji bo wî şukrê

Xelqa me kiriye ji çar ’enasir
Ji av û hewa û ax û agir

Daye me resûlek ba sedaqet
Da ew bikitin bo me şefa’et

Resûlê Xweda yê îns û can e 
Mutleq ew hebîbê du cîhan e

Ew şahê li ser textê Medîne 
Gelek mu’cîze ji wî me dîne

Seyra feleka li nik wî gavek
Fexra meleka ji wî silavek

Lewra Xweda em kirine mexlûq 
Raziq ew e em kirine merzûq

Daye me cumle ne’îm û ni’met 
Da em bikitin bo wî ’îbadet

Lewra Xweda en dane cîhane 
Mutleq wê ji bo me îmtîhan e

Da kifşî bibin heçî gunehkar
Bê huccet neşewitin di nav nar

Ya Rebî nekî tu nefsê xafil 
Medxûl me bikî di behra aqil

9

Newmê bike kêm ji herdu çeşman
Mehfûz me bikî ji cumle xeşman

Ey dil xwe meke xafil bi xwabê 
Hişyar tu bibe ji bo hîsabê

BEŞ-n

DASITANA FEQE REŞÎD 
BER HALÊ XWE

Feqî rabe heta kenê tu razê? 
Demek rabe bike fikrê w niyazê

Di nava xwabê xeflet da tu mayî
Bi vê te’bê tu xafil bûyî mayî

Bike terkê ji çeşman xwabê xeflet 
Xwe hişyar ke neborin wextê firset

Ma qet nakî li van xelqan tu seyran? 
Me borandin bi elfan koç û kerwan

Çûne qebran û nadin kes cewabê 
Nivistî ne di nav ax û tûrabê

Were ey dil temaşa qebristanan 
Bibîn halê evan pîr û cuwanan

10

BEŞ-m

DASITANA BER HALÊ QEBRÊ 
MÎGUFT ÎN NEZMÎHA

Dibînî tu evan qebran
Çiqas însan ku tê da ne
Kanê ew sahibê xêran?
Helîm bûne di axê da

Kanê ew nazik û dîlber?
Şêrînsûret sîfetesmer
Kanê Cemşîd kanê Qeyser? 
Çurutmîş bûn di erdê da

Binêr wan kabirê kibran
Hewalê şakirê şukran
Binêr van qariê Qur’an
Çewan mane di xewnê da

Kanê ew sahibê tacan?
Dixemlîn ew di nav gencan 
Bi etles hem bi dîbacan
Niha ’uryan di xwelyê da

Feqî ew reng bigir ’îbret
Heçî qenc e bike sun’et 
Axir jê tu bikî hîcret
Ji dunyayê biçî wê da

11

BEŞ-IV

DASITANÊ ÎN NEZMEHAMÎGUFT 
BER HALÊ TEDARUKÊ QEBIR

Tu bişîn ecran bi bal qebra xwe ye 
Ma nizanî axirê mala me ye?

Gotine: "E1 qebru sendûq-ul ’emel" 
Rojekê dê te bişîne wê ecel

Hûn ’emelê qenc bişînin qebretê 
Ew dibit bo we zewada axretê

Behsa qebrê tu bikî ey yarê yar
Dê bikit behsa te ew leyl û nehar

Rojê pênc caran dike bo te nîda 
Daxilê xeflet bûyî nabe seda

Rojekê gotî Resûlê ba sefa
Şahê ’alem ew Muhemmedmustefa:

-Gaziya qebrê, fulan îbnû fulan
Qet mebe xafil tu her dem min bizan

-Pir hene fî betnê min da mişk û mar 
Kurm û ’eqreb sedhezaran sedhezar

Carê dî gazî dike bo te, bira:
-Zumet im ez, tu bişîne min çira

12

Carê dî gazî dike bo te, delal: 
-Wextê mewtê nayê nava min heva

Cerê dî gazî dike: -Ey dîlberîn
Wextê hatî tu digel xwe bîn nivîn

Carê dî gazî dike, qenc seh bike:
-Fitne me ez, tu mûhafiz peyde ke

Her dema awha dibêje qebru na
Bû rîwayet ew ji Peyxember lena

Hinga hatin çendî eshab ba wefa
Cem Nebî-yul’lah Muhemmedmustefa

Têkde gotin: -Ya Resûlê îns û can 
Gaziya qebrê bike me’na beyan

Ew hebîbê padîşahê girdîgar
Cumle me’na kir temamî aşîkar:

-Kî teseduq ke ji bona Zulcelal
Xubz û xwarin hem dirav û tişt û mal

-Mar nikarin qet bikin bo wî ziyan 
"îfelû haza mudaîm muminan"

-Kî bixwîne her kelamê Zulcelal
Ew di qebrê da dibit bo wî heva

-Dê mûnewwer bit sîfet, eswedbirû 
Bê mîsal e ew bi husnê mahîrû

13

-Nûresîde bit ji ’umrê ey şebab
Jê bê bihna ’enber û misk û gulab

-Ew dibêje bo te ey merdê melîh
Ew di qebrê da bi ezmanek fesîh:

-Her dema te ez dixwendim ya zilam 
îro rûnim ez dige te ta qîyam

-Pir belaya ez niha dûr kim ji te 
Hem di qebrê da bikim suhbet bi te ,

Wek wê ye her dem bixwînî ya heqîq 
Da di qebrê da bibit bo te refîq

Ger nizanî tu bixwînî bît’temam
Sûretê îxlas bixwîne ya zilam

Tewhîd û zikrê bike wurd ey delal
Ew ji bona te dibîtin mulk û mal

Tu bibêje, La îlahe îllellah
Hem selewatan bide l’Muhemmedşah

Tu neçî muflis ji van balê qubûr 
Hem neçî mehzûn û hem sahibqusûr

Kî bi şer’ê her ’emel ke pirşêrîn
Dê di qebrê da bibit bo wî nivîn

Ew livîn bo wî dibêjin: -Ey şebab
Tu bike xwabê di nav me ta hîsab

14

Hem ji bo me tu bikî ya Reb nesîb 
Wan, bi hurmeta Muhemmed ya Necîb

Hûn binêrin fedl û îhsana ’ezîm
Dê ji bo qûlan ewê Rebbê rehîm

Germê daye teht-el erdî fîl şîta
Da nebînin ezyet û hem zehmeta

Havînê da kirye hênik ba sefa
Da nebînin ezyet û hem pircefa

Ê li qûlan vê dike her rehmetê
Ew qûlê daîm ji bona xizmetê

Ey Reşîd rabe ji xwaba xefletê
Da nemînî tu di cebr û mihnetê

Mulkê dinya te ji bo xwe kirye par
Axirê poşman bibî hem şermîdar

Ta neborî tu ji fanî ey exî
Sadîq-ul e’mal tu nabî, ey exî

Kanê ew xelkê kirin hindî sefa?
Çûn ji dinyayê, nedîtin yek sefa

Kanê ew sutan Suleyman Padîşah?
Kanê Fîr’ewn kanê Nemrûd kanê Şah?

Kanê qehremanê Rostem îbnû Zal? 
Kan Elîyê Murteza sahibqîtal?

15

Kanê Selsal kanê Şahê Xawerî? 
Kanê ew Noşîrewan sahibcerî?

Kanê îskender ku dinya serteser 
Qafî ta Qafan di hukmê wî beşer?

Kanê Cemşîd kanê Cimcim ey bira?
Kanê Şeddad cennet çêkir eşkera?

Hem ji bona wî Resûlê îns û cin 
Tiştê dinya tev ji bo wî çêkirin

Ta ji bo wî jî nebû baqî heman 
Faniya dinya ji me cumle ’eyan

Zemmê dinyayê bikin em aşîkar 
Hûn temaşa kin ji dil ey goşîdar

16

BERZEM DUNYA 
MEL’ÛN ÎN NEZMÎHA

Ji te qet dê umîd nabe 
Bi şollên qenc eya dunya 
Ji te kes dê bi xeyd nabe 
Bizane qenc eya dunya

Kesê ’eqlîn ji te dûr in 
Ewê zana û meşhûr in 
Qewî kirne du sed sûr in
Ji ta’atê eya dunya

Kesê d’gel te bibe yar e 
Didî wî mas û tîmar e
Di axir da dikî nar e
Di heşrê da eya dunya

T .i dor hinka dikî çerxê 
Dibêjî bo hinan "berxê" 
Gelek xelkan dibî axê 
Dikî riswa eya dunya

Ji bo çi tu hinan radkî? 
Li kî çep bêy wî wenda kî 
Bi kî re yar bî wî şad kî 
Temekar î eya dunya

Kesê bê eql û mecnûnî
Dikesrî tu ewan tînî
Bi le’ban tu dixapînî
Dikî xafil eya dunya

Mexapin hûn eya îxwan
Li wê hûn qet mebin mêvan 
Ewê ne ’ehd û ne peyman 
Ziyankar e ew e dunya

Feqî seyr ke li dunyayê 
Wefayek qet ji wê nayê
Te meyla xwe çira dayê? 
’Ecûzpîr e ew e dunya

18

BEŞ-VI

MEBHESU ’ELAMAT-ÎL 
QÎYAMET-ÎL KUBRA

Rojekê wî ew Resûlê mu’teber 
Mebhesa yewm-il qîyam kir serteser

Gotî: -Ewel deh ’elamet bit ’eyan 
Aşîkar dê hûn bibînin tev nîŞan

Ewela kafir dikin cengê teleb 
Memleket digrin heta Şam û Heleb

Paşê îslam ê ji wan zortir bibin
Şehrê îstenbol ji wana bistînin

Wê demê yexma dikin talan û mal 
Newbedar exfa dikin "hey hat Decal"

Terk dikin îslam li wê malê kufar 
Ew dikin car din bi bal Şamê fîrar

Kafirê Decal ku têtin ew zeman 
Zelzele peyda dibîtin fî cehan

Derdikevtin ji Xurasanê îran 
Dê suwar be tam li erdê Esfehan

Çavikî wî kor e ew ehlê Yehûd 
Eskerê wî heftê hezar in j’Cuhûd

Ew dibêje "Ez xwedê me" ew le’în 
Kî bibe tabi’ diçe agir hemîn

Ew diçe Şamê bi leşker zorîzor 
Derc dibin şuxlan li ber mel’unê kor

Tabi’ê wî ne gelek şeytan û cin 
Her çi sûret hez bike tebdîl dikin

Ew dizane îsmê xelkê her kesan
Da û bab û uxt û îxwan her kesan

Hem dizane îsmê cedd û ’emm û xal
Kafirê muşrik le’înê bedfî’al

Ger bixwaze meyitan îhya bike 
Çinkî tebdîlê sûret muhya dike

Hem li rastê cenneta wî ye ’iyan
Alê çep jî cehnema wî tu bizan

Tabi’ê xwe daxilê cennet dike
Hal ew e sahib’ezab mihnet dike

Ew kesê tabi’ nebe bo wî hemîn
Mutleqa davêje agir ew le’în

Hal ew e dê cîte cennet ey bira
Şa dibe d’gel hor û xilman fîs’sera

Der dibin xizne li ber mel’unê kor 
Hem defaîn ew bi emrê Rebbê jor

Heq te’ala dê bide wî firsetê
Ew ji nav xelkê hilîne rehmetê

Ew bela dê bête ser ehlê îman
Mêr û jin pêkve birevne mescîdan

Wê bikin zarî û fîxan her fîxan
Hem bibêjin "ya îlahî el eman"

Rebbê ’alem dê li wan rehmê bike
Wê belayê dê ji nav wan hilbike

Pir dikêşin tengiyê mumin temam 
Derdikefte Hezretî Mehdî îmam

Wê demê mumin hemî tabi’ dibin
Ew ji rehma Layezal qani’ dibin

Lê li meydanê dibîtin qîl û qal
Şer dikin mumin digel xelkê Decal

Nahêlin daxil bibe fî şehrê Şam 
Ew diçe Qudsê bi leşker ve temam

Paşê îsa dê bibe nazil heman
Dê qetil kit wî le’înê bê îman

Dê qetil kit eskerê wî xas û ’am
Ger Yehûd û ger Cuhûd in wes’selam

Hezretî Mehdî dibit an dem wefat 
Dizvirin îsa û mumin, mumînat

Tev di Şamê da dibin hinga hisar 
Paşî dê ’alem dibîtin tengîzar

Derkevin Yecûc û Mecûc ew zeman 
Dê vexwin avê di behranê cîhan

Pir dikêşin zehmetê ew muminan 
Nabitin peyda di nav wan av û nan

Wê demê lehmê li ser re’sê hîmar 
Fîeta wî tam dibîtin sed dînar

Paşê tên ba Hezretî îsa temam
Pir dikin zarî dibêjin: -Ya îmam

-Tu bike îro li Xaliq îltîmas 
Da bibin em dê ji vê qehtê xelas

Hezretî îsa dike an dem sena
Ta dibin Yeûc û Mecûc zû fena

Wan ji dunyayê dibe ew Zulelal
Av dişo erdê bi emrê Layezal

Wê demê dunya dibe cennetmîsal 
Hem ji ni’met, fêkî hem ava zelal

Hem di nav wan da bereket pir dibe 
Kêf û suhbet, mal û dewlet pir dibe

Hem dibin Eshabê Kehf îqaz ji xwab 
Tev dibin an dem ji bo îsa sehab

Bar dikin ew diçne erdê Mekkete 
Hem dikin Hecê ji bo xwe qismete

Paşî ew diçne Medînê bît’temam
Hezretî îsa dibe çil sal îmam

Ehlê îmanê dikin îsa qebûl
Hem di’emlin ew li ser şer’a Resûl

Zebta meydanê dikin ew muminan
Lew ji hemyan zortir in ehlê îman

Her çi îşê bighîje heddê kemal 
Elbeta dighîje wî zîdd û zewal

Mewt dibe îsa ji fanî dunyayê
Dê defin kin wî di nava Rewzeyê

Paşî derbêtin ji Mekkê ey bira 
Dabetulerd ji Sefayê eşkera

Ew dide îslamê nî’met, kufrê xem 
Lê belê nabin ji kes etfal û hem

Tev dibin qati’ ji etfalan nîsa 
Kêm dibe mehbet di nava meclisa

Paşî wê şems û qemer nabin ’eyan 
Sê şev û sê roj dibe zulmet cehan

Lê nizanin mumin û hem muminat
Lê belê zanin heçî ehlê selat

Çunkî ew radbin ji bona ta’etê 
Lew ku ewel ew dibînin ’îbretê

Paşî roj dertê ji nagah ew zeman 
Lê ji mexrib tête nîva asîman

Ew ji nêvî dizvire wek rakiban 
Hem diçe ava di babê taîban

Paşî car din ew dike j’meşriq tulû’ 
Lê qebûl nabe êdî tewbe w rucû’

Carê dî peyda dibîtin yek dûman 
Çil şev û çil roj dibe zulmet cehan

Hem li ser îslam û hem ehlê kufar 
Tarî û zulmet dibe leyl û nehar

Wê demê serxweş dibin ehlê zelal 
Kafir û muşrik, le’înê dînbetal

Hem dibin xeste, zukam ehlê îman 
Pir diçin axir şivan û kariwan

Êdî nakin rexbeta ’ilmê ’Elîm
Radibit yazî ji Qur’ana Kerîm

Wê demê efalê mumin, muminat 
Bid’et û fisq û fesadî,seyiat

Aşîkare dê bibe fisq û fucûr 
Nîşanê yewm-el qîyamet bin zuhûr

’îdê qurban ’erefe cum’e welê 
Îbtîda roja qîyamet ew belê

Pif dike Sûrê melaîk Israîl
Lew bi wî terzê dike ferman Celîl

Lewra ew xelkê dike agah temam 
Da bizanin bû qerîb yewm-el qîyam

Lê ji ew paş xelkê ’alem xas û ’am 
Wî halî derbaz dikin heft sal temam

Carê dî ferman dike Rebbê Celîl 
-Pif ke Sûrê tu bi quwwet Israfîl

Pif dike Sûrê bi quwwet wê demê 
Deng-sedaya wê dikefte ’alemê

Hem dilerzin deşt û wadî hem cîbal 
Can didin pêkve nîsa û hem rîcal

Hem ji xewfa sûra Rebbê muste’an 
Hilweşin cumle felek heft asîman

Hem ji sewta wê ji mexrib ta bi şerq 
Serteser dunya dibe fîlhal du şeq

Namîne sax kes ji xeyrê Ezraîl
Paşê gazî wî dike Rebbê Celîl:

-Êdî kes maye, bide min tu cewab? 
Ew dibê: -Wel’lahu e’lem bîs’sewab, 

-Heyy û baqî her tu yî ya padîşah 
Her ji mexlûq ez tenê mam ya îlah!

Rebbê ’alem ew demê ferman dike 
Ew diçe E’rafê can teslîm dike

Can dike teslîm bi zarî ew melek
Dengê ne’ra wî diçe ta neh felek

Sax bûna ger îns û cin, wehş û tuyûr
Wê bidana can temamî bê qusûr

Çun ji dunya maye ta çil sal xerab 
Lê belê radbe ji ser miryan ’ezab

Dunya çil sala dibe xalî ji bin
Jê diçin teyr û tuyûr hem îns û cin

Hem digel hindî di mexlûqê Xuda 
Tev dibin an dem ji dunyayê cuda

Wê demê dunya dimîne bê nîda
Ker dibe bê deng û bê sewt û seda

Paşî hingê xaliqê ’erşê mezin
Ew dike pirsê ji xelkê îns û cin

Wê demê têtin ji bal wî da xîtab
Kes nikare qet bide Xaliq cewab

Wê demê Xaliq dike pirsê ji wan: 
-Kanê hindî şahê sahibxan û man?

-Kanê ê "Dinya ji bona min" digot? 
"Burc û eywan, milk û mal bo min" digot?

-Kanê ew xelkê di hindî zalîmûn?
Kanê ew xelkê di hindî kabîrûn?

Kanê ê her dem dikir meşya mereh?
Kanê ew şahê li ser texta fereh?

Ehlê qebran tev di xew da şeyx û şab
Kes tunîne ku bide Xaliq cewab

Ew dibe şahid ji bona xwe, dibê:
-Xeyrê min kes nîne sahibmulk, dibê:

"E1 mulku lîl’lah—îl wahîd-îl qehhar"
Sani’ê şems û qemer, leyl û nehar

Rebbê ’alem piştî çil salan temam
Emr û îrade dike da bin qîyam

Ewela îhya dike ew Isrefîl:
-Pif ke Sûrê tu bi fermana Celîl

Pif dike Sûrê û radbe Cebraîl
Hem Mikaîl radibe hem Ezraîl

Derdikeftin ruh ji Sûrê têne xwar
Têne qebran ew bi emrê Girdîgar

Qet ruhek naçe di şûna rûhekî
Emrê Rebbê wan tunîne, ya zekî

Paşî wê Xaliq dibêje Cebraîl 
Hem Mikaîl, Israfîl û Ezraîl:

-Hûn herin bînin ji nava Cenetê 
Çar ’elem, hespek û taca ruf etê

-Hûn herin bidne Resûlê ba sefa 
Wî hebîbê min Muhemmedmustefa

Wê demê ew radibin her çar melek 
Jê re tînin hespek û tac û gemek

Hem lîbasê cennetê hem çar ’elem 
Wê demê hiltê ji şewqa wan zulem

Tevdidin dunyayê ew ta şerq û xerb 
Nabînin ew, tên dikin zarîji Reb

Ew dikin zarî dibêjin: -Ya îlah 
Naxuyê ew Rewdeya ’alîpenah

-Dûz bûye dunya seraser behr û ber 
Naxuyê qet yek ’elamet dar û ber

-Her ji xeybê tu dizanî ya kerîm 
Kes tunîne qet ji xeyrî te ’elîm

Xaliqê ’alem dike ferman li wan: 
-Hûn herin car din binêrin fî cehan

-Ew mekanê nûr bibîtin lê ’eyan 
Her ew e Rewda hebîbê du cîhan

-Ba edeb erkan bibin ba Mustefa 
Hem bikin hişyar selamen bîs’sefa

-Bêjin: "Rabe mehşerê, qûm ya Resû 
Her çîya dê tu bixwazî ew qebû"

Dizvirin car din bi emrê muste’an 
Ew dibînin nûr li ser Rewdê nîşan

Wê demê gazî dikin: -Ya Ehmeda 
Rabe, gazî te dike barî Xweda

-Got "Bira bê mehşerê fexrê cîhan 
Roja hîsabê ew e sedrê dîwan"

Hinga ew radbe bi daxê firqetê 
Ew dibêje: -Ummetê û ummetê

-Hûn bidin çapûk ji ummet yek xeber 
Her ew in bo min ji tişta mu’teber

Ew dibêjin: -Ya Resûlê muste’an 
Raza ye ummet di erdê da nîhan

-Lê ji xeyrî te temamen şeyx û şab 
Raza ne cumle milel tehtet’turab

-Lê ji bo te em şihandin ya îmam 
Hem li te Xaliq dikir elfus’selam

-Rebbê ’alem go: "Bibêjin Ehmeda 
Ew bira bêtin meqamê mehmûda"

-Xil’etê faxir ji bo te şand ewî 
Tac û boraq tev ji bo te şand ewî

Ew dibê: -Çi b’kin ji Boraq hem ji Tac 
Min di vê bo Ummeta xwe yek ’iac

Lê diçe secde dibê: -Ya Zelcelal, 
Hem dibê, ya padîşahê layezal

-Tu bikî nazil ji nûra rehmetê
Hem bixufrînî ji bo min Ummetê

-Hêviya min her ew e ya padîşah 
Ummeta min tu ’efû kî ya îlah

Deng ji xeybê tê dibêje: "Ya Resûl 
Wextê secdê nîne, tu qet la melûl

Rabe da em mehşerê qurmîş bikin 
Cumle mexsûdê dilê te xweş bikin

Tu li nik min pir nebîyek ekber î
Hem ji cumle enbiyan mu’teber î

Tu ji bona min hebîb î her zeman 
îsmê te min xwendiye ’Lewlak’ eyan"

Zû ji secdê radibe ew şehsuwar
Hem ji enya xwe turabê tîne xwar

Ew dibêje: -Ya kerîm û ya rehîm 
Sahibê erd û sema ’erşê ’ezîm

-Ya Îlahî kan Ebubekrê Sedîq? 
Hem ’Umer ’Usman Elî yarê heqîq?

Wê demê ew Xaliqê leyl û nehar
Sax dike fîlhal temam her çariyar

Radibin ew çariyarê ba sefa
Hinga têne cem Muhemmedmustefa

Ew bi hev pir şa dibin şadan dibin 
Kêfxweş û mesrûr û hem xendan dibin

Paşê radbin cumle mexlûq serteser 
îns û cin, heywan, şeyatîn û kefer

Kafîrûn heşrê dibînin ew zeman
Tev dibin poşman li cumle enbiyan

Hem dibêjin: "Ew li heqqê bûn temam 
Me dikir buhtan li wana her mudam

Êdî çû furset li me, wa hesreta! 
Ah û ah sed ah û ah, wa firqeta!"

Radibin mexlûq temamî xas û ’am
Pir dikin siqlet li hevdu îzdîham

Hem ditirsin ew ji tirsan serteser 
Têk didin çeşman bi bal ’erşê nezer

Nabe peyda her ji xelkê yek seda 
Her bi îzna Heq dimînin bê nîda

Qet nenasin kes kesî ced, bab û da 
Lewra çêdbin pir ’elametê Xweda

Hem ji esman tête xwarê roj û tav 
Lê tunîne wê demê qetrek ji av

Tav dibe nêzîk bi qasê mîlikê
Lê belê germa wê mislê sêlikê

Pir ji germa wê dibînin zehmetê 
Xwey didin cumle ji ber wê mihnetê

Xwey didin be’dek heta boxaz û sing 
Lê ji sing be’dek heta çokan û ling

Hem jî be’dek pir diçe erdê heman 
Mîqdarê mîlek di axê da rewan

Tên çikandin beyreqê peyxemberan 
Hem li bin berhev dibin umetê wan

Ew Lîwaulhemd ji bona Ehmeda 
Serîyek wê l’erd e yek l’erşê Xweda

Lê hene senceq ji bona wê ’eceb
Yek diçe şerqê û hem yek diçe xerb

Yek dibîtin dê li ser xelkê xeram
Lew dikin derbaz bi saya wê enam

Pir muzeyen dê bibîtin ew meqam 
Ew bi miska ebyed e cumle temam

Kursiyan tînin li dorê datînin 
Enbiya cumle li ser wan rûdinin

Serfîrazê enbiya ew Mustefa
Radibe ser mînberê ew pirsefa

Yek senayek ew dike fîlhal eda
Qet kesî nedye tu caran ew du’a

Muşkîlatê çar kîtaban hel dike 
Şûbheta wana hemû îzhar dike

Xelqê heşrê tev diseknin îzdîham
Lê li pêşî ewlîya nebît’temam

Hem diseknin piştî wan da salîhûn 
Piştî salîhan diseknin mumînûn

Piştî muminan diseknin zalîmûn
Hem li piştî wan diseknin kafîrûn

Hem diseknin piştî wan cumle melek 
Mislê sûrê dor li wan digrin xelek

Nahêlin yek rah ji bo wê ’alemê 
Şaş dimînin hindî îbnûademê

Her bi wê terzê diseknin xas û ’am 
Kes xeber nade bê destûr yek kelam

Ya Îlahî tu li me kî rehmetê
Hem di wê rojê li me kî şefqetê

Hem digel Ehmed bikî heşrê nesîb 
Da şefa’et ke li me ew, ya mûcîb

Kî selewatan bixwûne ba sefa
Dê bibînin ew Muhemmedmustefa

Ger ji cehnem hûn divên bibne xelas 
Pir selewatan bidin îxwanê xas

BEŞ-VH

DASITANÊ 
HUZÛRÊ CEHENNEM

Wê demê qurmiş dibe dîwanê Heq 
Hem ji bo heşrê dikin tenbîh li xelq

Yek munadî tê dike gazî w nîda 
Tê ji wî sewtek bilind deng û seda

Ew dibê: Ya ehlê mehşer kar bibin 
Hûn ji bo heşrê werin hazir bibin

Mexlûqat hazir dibin cumle temam 
îns û cin, heywan, şeyatîn, xas û ’am

Emrê Cibraîl dike Rebê celîl: 
- Tu here pey cehnemê ya Cibreîl

Ehlê heşrê wê nîdayê seh dikin 
Ew dilerzin e’zayê wan xewf dikin

Hem ditirsin cumle mexlûq serteser
Hem dikin çavan bi bal ’erşê nezer

Hem diçe Cibrîl bi fermana Qehar 
Wê demê dighîje nik cehnem û nar

Ew dike gazî dibêje: Ya cehîm 
Hatime pey te bi fermana Kerîm

Lê belê cehnem dibêje: Ya melek 
Ez ditirsim pir bûye sûcim gelek

Hem ditirsim ku bide min ew ’ezab 
Lewra kare xelkê têxe der ’ezab

Ta cehennem jî dike xewfa ’ezab 
Ew ji nava wê tijî agir ’îqab

Lê çira em xewfê nakin ey heval? 
Her ji ber qehra ’ezabê Zulcelal

Carê dî bo wê dibêje Cibreîl: 
-Ya cehennem tu mebe îro zelîl

-Lewra gazî te dike barî Xweda 
Wê bike daxil gunehkaran te da

Lê serî’en radibe cehnem heman 
Lez dike ba mehşerê da ew rewan

Ema fîlhal seh dikîtin Mustefa 
Zû Bîlal tîne dibê ew pirsefa:

-Tu bike gazî ji bona Ummetê
Ew bila bêne mekanê rahetê

-Lew niha têtin cehennem aşîkar
Zû berev ke da nebînin ew zirar

-Ew bila îro ji min qet dûr nebin
Da weku sêfîl û hem medxûl nebin

Hem Bîlal radbe dike gazî w nîda 
Dighije nav cumle xelkê ew seda

Ew dibê: "Ya umeta Ehmed werin" 
Şaş dimînin herçî xelkê kafir in

Umeta Ehmed hemî ew radibin
Têne bin Lîwaulhemd berhev dibin

Tu bikî ya Reb ji bona me nesîb
Ew Lîwaulhemd binê darê hebîb

Lê ji nagah tê cehennem pir ’ecîb
Ew dike carek hicûm xayet mûhîb

Wê demê cehnem dibê: -Ya muste’an 
Te çira birçî kirim hewqa zeman?

-Ehlê cennet jê derîne ya Kerîm 
Min bi ehlê min bike têr ya Rehîm

Nêçe zebanî digîjin wê heman
Da weku hêdî bibîtin ew rewan

Lê ji nageh narê cehnem tête xwoş 
Ew dike carek ji destê wan xuroş

Hem ji tirsa wê dilerzin enbiya
Wê demê fîlhal dikevne ser ruya

Agirê alav ji wê zahir dibe
Erdê heşrê tev tijî agir dibe

Wextê bête nava xelkê ’alemê
"Kanê xelkê min?" dibêje wê demê

Êdî nabîtin li mexlûqan sitar
Cî tune da ew bibin pê da firar

Lew bi vî terzî dibînin cehnemê
"Nefsê wa nefsê" dibêjin wê demê

Hezretî Adem dibê: -îro Habîl
Naxwazim hem Nûh û Şîs û hem Qabîl

-Hem ji te nefsê dixwazim ya îlah 
’Efû kî min tu bibî bo min penah

Nûh dibêje: -Naxwazim ez zuryetê
Ez dixwazim ya Îlahî rehmetê

Hem bi vî terzî dibêje ew Xelîl:
-îro naxwazim ji te ez Îsmaîl

-Hem ji te îro dixwazim rehmetê 
Min xelas kî tu ji nava zehmetê

Hezretî Mûsa dibêje: -Ya Kerîm 
îro naxwazim birader ya Rehîm

-Ez dixwazim min xilas kî ya metîn 
Ger xwedansûc im, îlah-el ’alemîn

Hezretî îsa dibêje wê demê:
-Ez naxwazim ya Îlahî Meryemê '

-Min bibexşîne bi wî îsmê kebîr 
Tu bibe îro ji bo min destegîr

Wê demê wê ew Resûlê ’izzetê 
Her ji Xaliq ew dixwaze ummetê

Hem dibêje: -Ya Îlahî ya Xuda
Min ji ummetê nekî îro cuda

-A1 û eshabê di min ewlad welê 
Tev fîda bin ew ji bo ummet belê

-Tu bikî defê cehennem ya îlah 
Dûr bikî wê vê demê ya padîşah

-Da bibin rahet niha ehlê hîsab 
Hem bidin hîna sual û hem cewab

Hêstirê çavê di mumin, mumînat 
Tîne Cibraîl dide fexrê cîhat

Hem dibêje: -Ya Resûlê ba sefa 
Rabe werke cehnemê ya Mustefa

Radibe Ehmed serî’en wê demê
Werdike avê bi narê cehnemê

Nar dike fîlhal ji ber avê fîrar
Ta diçe ’erşê Xweda digre qerar

Ew disekne 1’ aliyê çepê heman
Hem ji xelkê dûr dibîtin ew zeman

Hem ji tirsa wê dibin mexlûq emîn 
Hûn binêrin sun’ê Rebb-ul ’alemîn

Rohnikê çavan li dunyayê Celîl
Her dike teslîm ji boyî Cibreîl

Xef dikîtin bo hebîbê xwe Rehîm 
Da bikit defa cehennem û cehîm

Sahibek mislê wî daye me Xweda 
Da bikin bona wî em xizmet eda

Daye nîşanê me wî rahê necat 
Hûn ji bona wî bixwînin her selat

BEŞ-Vni

MEBHESU WED’-UL MÎZANÎ 
WE Î’ANET-UL SEHABÎ

Tête danîn mîzana ’edlê zuhûr
Yek kefek wê zulmet e yek jî ji nûr

Weznê e’malan bi emrê layezal 
Keyfiyeta wê dizane Zucelal

Hem dibîtin defterê xelkê hîsab 
Dikşînin cumle gunah û hem sewab

Nade rê cehnem ku ew biçne cenan 
Mislê xendeq ew di erdê da ’eyan

Hem dikin medda sîratê fewqe nar
Ew dişibhe mû bi mislê Zufeqar

Wê demê da ew Muhemmedmustefa 
Ew dibêje çariyarê ba sefa:

-Hûn werin îro bibînin mihnetê
Zû bikin yardim ji bona ummetê

-Ey Sedîq rabe serî’en vê demê
Tu here ber dergehê wê cehnemê

-Hem li ber derge bike pir diqetê
Da neborînin zebanî umetê

-Xaliqê ’alem ji te pir razî ye 
Ew ji sidqa te temamen razîye

-Tu reca ke dê ji bona umetê 
Belkî Xaliq dê li wan ke rehmetê

-Ger qebûl nabit du’a te ey sexî 
Tu bike gazî ji bona min exî

-Ey xelîfe ba ’edalet ya ’Umer 
Hez dike Xaliq ji ’edla te meger

-Tu bisekne ber Sîratê ya emîr 
Hem ji Xaliq tu rica ke pir-kesîr

-Herçiyê barê ewî ku pir giran 
Tu reca wî ke ji Rebê muste’an

-Ger tu jê ’aciz bimînî ya ’Umer 
Gazî min ke hem bide çapuk xeber

-Ey xelîfe zî heya ’Usman were 
Gotina te dê li cem Heq dibhure

-Tu li mîzanê bisekne ey sexî 
Deftera xelkê bixwîne ya exî

-Deftera xêran bixwîne tu ’iyan 
Deftera şeran bixwîne tu nihan

-’Eybê wana tu veşêre da nebin
Da di nav xelkê de ew riswa nebin

f >'

-Her çi qûlê tu veşêrî ’eybê wî 
Rebbê ’alem nakitin riswa ewî

Her ew e xaliq û settarê ’uyûb
Her ew e raziq û xeffarê zunûb

-Ey Elî ente emîr-ul muminîn
Hûn herin îro bibin herdu mu’în

-Tu digel ’Usman herin vê xizmetê - 
Hûn bikin yardim ji bona umetê

-Hem gunahê kî bibîtin pir giran 
Tu rica wî ke ji Rebê muste’an

-Belkî ku Xaliq ’efû ke wî heman
Wî di nav xelkê bike dilşadiman

-Pirsa te derbaz dibe tu Heyder î 
Lewra tu eslanê şahê ekber î

-Ey Hesen û ey Huseynim hûn herin 
Hûn di îmdada şehîdan zû werin

-Hem sehabê min herin hûn ecme’în
Hûn bikin yardim ji bo îxwanê dîn

-Ey Xedîce, Fatîme ey ’Aîşe 
Cumle jin mane di fikr û endîşe

Hûn bikin yardim ji bona ’ewretan 
Hem şefa’et kin ji bo wan hermetan

Her çi derbendê ku dê tirs lê hebî 
A1 û eshaban dişîne ew Nebî

Ew bixwe secde dibe an dem dibê: 
"Ummetê wa ummetê, ya Reb" dibê

Ey Reşîd daîm bike şukrê Xweda 
Ku bûyî umet ji bona Ehmeda

Hûn selatan her bixwînin ey bira 
Da bibînin hûn Muhemmed eşkera

Ez bikim behsê ji kêşana mîzan 
Guh bidin da ez beyan kim halê wan

BEŞ-IX

MEBHES-UL MÎZANÎ 
WE-LHEŞRÎ

Bibin guhdar ku ez bêjim 
Temaşa kin bi qelb û can 
Yekayek tev beyan kim ez 
Bibînin hûn ’ecaîban

Eger însan eger heywan
Eger cin û eger şeytan 
Temam sax bin bibin xweycan 
Muheqeq ew dibin dîwan

Dema rabin ji nav qebrê 
Temamê wan ji nav xebrê
Dibin berhev diçin heşrê 
Hinik rakib hinik peyan

Ewan dajon bi bal Qudsê 
Eger mumin eger ’asê
EPalê wan dikin pirsê
Eger ta’et eger ’isyan

Hinik digrîn hinik şa ne 
Hinik feh§ û we riswa ne 
Dilerzin ew ji tirsa ne 
Dibînin vî halê însan

Hinik ah û we hem axîn
Ji wan çêdbin gelek waxîn 
Serê xwe l’kevira dêxin
Li kirnê xwe dibin poşman

Hinik saqî hinik aşiq
Hinik kazib hinik sadiq 
Hinik fi’lê ewan laiq
Hinik şolê ewan tuxyan

Hinik cahil hinik alim
Hinik kotrûn hinik salim
Hinik mezlûm hinik zalim 
Hinik qenc in hinik yeman

Hinik xeste hinik xweş in 
Hinik yar û hinik boş in
Hinik bê dest û bê goş in 
Hinik mêr in hinik jinan

Hinik şa ne hinik digrîn 
Hinik zengîn hinik miskîn
Hinik mumin hinik bê dîn 
Hinik mehzûn hinik xendan 

Hinik muflis dibin îxrac 
Hinik xeny û hinik muhtac 
Hinik hule û digrin tac 
Hinik melbûs hinik ’uryan

Hinik bê dil hinik bê çav
Hinik bê dest hinik bê gav 
Hinik bin sî, hinik ber tav
Hinik pîs in hinik xûban

Hinik sîb û hinik deste 
Bi zincîran hinik beste 
Hinik sax in hinik xeste
Û digrîn ew ji bo derman

Hinik se’îd hinik şeqî 
Hinik ummî hinik feqî
Hinik şarib hinik saqî
Hinik birçî hinik ’etşan

Hinik xesmê di xwe tînin 
Digel de’wê pê re d’bînin 
Temam xêran jê distînin 
Hinik mehfûz hinik dîwan

Gelek an dem dibin faş e 
Zebanî wan dikin kaş e 
Li fi’lê xwe dibin şaş e 
Li ber mîzanê sergerdan

Hinik an dem dibin şakir 
Ku bên ew ber perê agir 
Ji bo cennet dibin hazir
Ku bê newbet bikin dewran

Feqî ew roj hewalê te 
Çewa be dê li halê te 
Tunîne xêr ’emelê te
Meger îmdad bike îman

Welê rehma Xwedê zaf e 
Sema, erd û heta Qaf e 
"La teqnetû" dilek saf e 
Umîdim rehmeta Rehman

BEŞ-X

MEBHESU FÎ BEYANÎ 
SIFÛF-ÎL MEXLÛQATÎ 
YEWM-EL QIYAMETÎ

' Guh bidin da ez bibêjim mebhesê
Da bizanin herçî ehlê meclisê

/ Ez bikim cumle ji bona we beyan
F Kanê çend sef têne heşrê muminan

Ummeta cumle nebîyan yek sef e 
Ummeta Ehmed bizanin deh sef e

Guh bidin wan deh sefê vê ummetê 
Hem bibin hişyar ji xwabê xefletê

Ka bi çi terzî diçin cumle temam 
Sef bi sef cumle beyan kim xas û ’am:

BEŞ-XI

ELSEF-UL 
EWWELU MANÎ’-UL ZEKATÎ

Sefa ewel tête heşrê ya rîcal 
Lê zikê wan pir mezin mislê cîbal

’Eqreb in tê da tijî dûpişk û mar
Bê hîsab in sed hezar in sed hezar

Mar û mûr tê da dilivin ey cuwan 
Rast û çep da ew direvin bê eman

Yek munadî tê dike gazî heman
Wan dide zanîn bi xelkê ew zeman

Ew dike gazî di nav xelkê temam:
-Van zekat xwarin û hem malê heram

Elbeta ew qewmikî pir haris e 
Lew ku îro ew di heşrê muflis e

BEŞ-Xn

ELSEF-ULSANÎ 
EHL-ULBEY’Î

Ew dema sefa didoyan tên ’iyan 
Dev tijî agir tune dest û ziman

Wê demê gazî dikîtin yek delal: 
-Van firotin mal bi hîle hem bi hal

-Wan kirin hîle di nav kod û şehîn 
Kêm kirin dirhem li huqqe d’gel mêzîn

-Sond dixwarin "Me temam daye" bizan 
Lew xera bûye li heşrê halê wan

De’wecî digrin li wan etraf û dor
Hem digel wan diçne dîwana li jor

Ew dibêjin: -Deyn û heq û qerdê me 
Hûn bidin îro li me ew lazim e

Wê demê diçne dîwana kibriyar 
Ew dîwana lê tune reşwet, riya

BEŞ-Xm

EL SEF-UL SALÎSU 
ŞAHIDUZZORÎ

Sefa salis tê hemû e’malê şer 
Cumle kor in bê ziman in sem’î-ker

Şahidî dane bîla heq wan heman 
Ew dibûn şahid bi derew her zeman

Qet nedîbûn, wan digotin "me dîye" 
Sond dixwarin wan dikir bêbextî ye

De’weçî tên û dibên: -Şahidê zûr 
We çira heqê me kir an dem kusûr?

-Bê sebeb we kir li me ey bê edeb 
Em dikin îro li we de’wa teleb

BEŞ-XIV

SEFARABI’
KATÎMUŞ’ŞEHADETÊÎ

Sefa çaran têne heşrê be’dehum 
Vekirî ne dev temam ehlê curum

Mar û ’eqreb tên ji dev wan bê eman 
Tête ser singê ewan lêv û ziman

Ev ew in hebû li nik wan şahidî 
Wextê de’wayê digotin "Me nedî"

Heqê ’ebda lewra wan înkar kirin 
Meyla zahir zanî wan sitar kirin

Xesmê wana tên dibên: -Ey bedfî’al 
Werne em biçne dîwana Zulcelal

-We çira heqê di me înkar dikir?
Dîtina xwe we çira îzhar nekir

-Em herin dîwana Rebê muste’an 
Em dikin îro li we de’wa giran

BEŞ-XV

EL SEF-UL XAMÎSU 
EHL-UL ZÎNA

Sefa pênca tête heşrê ew zeman 
Bîn dide cendek û cism û betnê wan

Hem dilefin ew li hev da mêr û jin 
Mislê kelban wê demê riswa dibin

Van zina kirne li dinyayê nihan 
Ew niha bûne di nav xelkê ’iyan

Mêrê wan tên û dibên: -Ey ehmeqan, 
Wê demê fîlhal dikin de’wa giran

-Hûn di ’irzê me mudam xayin dibûn 
Lew bi ’edla Xaliq hûn riswayî bûn

-Em dikin îro li we de’wek temam 
Werne em biçne dîwana zu’ntîqam

BEŞ-XVI

EL SEF-UL SADÎSU 
ELNEMMAMU 

WE MUZ-ÎL CÎRANÎ

Sefa şeşa têne heşrê mislê ding
Lê tune qet’a ji bo wan dest û ling

Hem li ser sûret diçin rahîrewan 
Xwîn ji çavê wan dibarin zahîran

Wan ji xelkê ra digotin pir xeber
Lew ku îro bûne riswa serteser

Hem şikênandin dilê xelkê w cîran 
Ger bi aşîkar û ger mexfî w nîhan

Wan digotin her demê çêrê xebîs 
Hem xeberdanê qebîh û nutqê pîs

Wan di mabeyna du merdan da nîfaq 
Çêdkirin da ku bibîtin îftîraq

Pêsîrê wan de’weçî digrin heman 
Muhletê nadin dixwazin ew ji wan

BEŞ-XVH

EL SEF-UL SABÎ’U 
EHL-ULLE’BÎ

Sefa hefta tên hemû şeytanî yin 
Rûreş û hem cism û kok û le’banî yin

Lêvdirêj in hem tune sertelyê wan 
Hem diranê wan bi mislê qoçikan

Wan dikir her dem bi sazê rexbet e 
Pîşeyê şeytan dikirne sun’et e

Sazê wana didne ber dev wê demê 
Ta diçin dîwana Rebê ’alemê

BEŞ-XVm

EL SEF-UL SAMÎNU 
AKÎL-UL MAL-ÎL YETÎMÎ

Sefa he§ta têne heşrê zahir e 
Lê zikê wan tevde nar û agir e

Derdikeftin nar ji dev wana zuhûr 
Ehlê heşrê jê direvin dûrîdûr

Yek dike gazî di wê wextê heman: 
-Malê êtîman dixwarin wan ’eyan

-Wan kirin malê yetîman her telef 
Lew bûye îro li wan agir elef

Hem dikin de’wa li wan eshabê mal 
Ta diçin dîwana Rebê layezal

BEŞ-XIX

EL SEF-UL TASÎ’U 
EHL-ULQETLÎ

Sefa nehan têne heşrê xas û ’am 
Roviyê wan hildweşin erdê hemam

Tên zebanî digrin û wan kaş dikin 
Wan di nav xelkê temamî fehş dikin

Wan bîla heqîn kirin însan qetil 
Lew dibin îro li erdê em’a fitîl

De’weçî de’we dikin an dem li wan: 
-We çira kirye bînaullah wêran?

-Heqê me îro bidin me ya rîcal 
Werne em biçne dîwana Zulcelal

57

Ins
titu

t k
urd

e d
e P

ari
s



BEŞ-XX

EL SEF-UL ’AŞÎRU 
EHL-UL SE’ADETÎ

Sefa dehan wexta têne mehşerê 
Xerq dibin cumle di nava enwerê

Ber dikin hulle li boraqan suwar 
Nûr li ser wechê ewana şûledar

Ehlê heşrê tev li wan seyran dikin 
Hem ji bo tedbîrê wan heyran dikin

Yek munadî ew zeman tê wê derê
Wan dide zanîn bi xelkê mehşerê:

-Ev ew in cumle furûzan bît’temam 
Hem sunet kime eda wan subh û şam

Lê nîdayek tê ji bona wan heman: 
-Hûn herin bibne bi bal cennet rewan

-Bo we nîne hem hîsab û hem ’ezab 
Cenneta min her ji bona we meab

Ew diçin an dem bîla fikr û xiyal 
Daxilê cennet dibin ew bê sual

Ew sefa diçne meqamê ’izetê 
Xerq dibin cumle di nava ni’metê

Ya Îlahî tu bikî bo me nesîb
Hem bi hurmeta Muhemmed ya Hebîb

BEŞ - XXI

MEBHESU FÎ BEYAN-ÎL 
SUFÛF-ÎL TÎS’Î 

WE ’AQÎBETÎ EMRÎHÎM

Yek sefek derbas dibe ew bê ’ezab 
Neh sefê wana dimînin ber hîsab

Çunkî ew her neh sefê ehlê ’usat 
Jin ji mêra pirtir in ya mumînat

Lê ji her sefek çiqasan bê hîsab 
Davêjin agir dibînin ew ’ezab

Nabînin ew qet Muhemmed wê demê 
Bê şefa’et diçne narê cehnemê

Wan di dunya qet nekir sunnet eda 
Lew ku ew nabînin mehbûbê Xweda

Ew dibînin pir di agir zehmetê 
Axirê encam dikevne cennetê

Her çi mexlûqê dimînin wê demê 
Tên zebanî wan dibin ber cehnemê

Hindî mexlûq nêzîkê dergah dibe 
Hem Sidîq an dem bi wan ageh dibe

Çun ku Siddîq radibîte ber derî 
Nahêle daxil bibe yek neferî

Pir zebanî tên bi mislê elçiyan 
Top dikin xelkê bi derbê qamçiyan

Ewji paşve xelkê dajon bê eman 
Lê ji paş ve nahêle Siddîq ewan

Axirî çare ku nabe ya exî 
Pir muheyyer jî dimîne ew sexî

Nake zebtê ew dike carek nîda
Hem dike gazî dibê "Ya Ehmeda"

Hem ’Umer, ’Usman, Elî pir xizmetê 
Ew dikin an dem ji bona ummetê

Ew jî bê îmkan dimînin ey bira
Tev dikin gazî bi carek eşkera

Gaziya wan çariyarê ba sefa
Ew dibêjin: -Ya Muhemmedmustefa

-Em dikin-nakin reca nabe qebûl 
Umeta te çû ji dest me ya resûl

-Zû bike îmdad ji bo van mucriman 
Umeta te çû helakê el eman!

Deng dibhîze ew Muhemmed ew zeman 
Tac û hulle datîne erdê heman

Bê mudas radbe serî’en ew nebî
Hem peya û hem bi lez rahî dibî

Tac û boraqê ji bona wî dibin
Hem dibêjin: -Ya resûlê îns û cin

-Tu suwar be dê li Boraq vê demê
"Summe îzheb" tu bi alê cehnemê

Ew dibê: -Çi b’kim ji Boraq û ji Tac! 
Min divê bo umeta xwe yek ’ilac

Ez dixwazim her ji Rebê ’izzetê
’Efwê ke îro ji bo min umetê

Têne cem wî enbiya cumle temam 
Ew ji bo Ehmed dibêjin: -Ya îmam

-Serfiraz î tu îro hem serwer î 
Hem li nik Xaliq gelek mu’teber î

-Hem xeberdanê kesî nabin qebûl 
îro wî daye te destûr ya resûl

-Hem tunîne kes ji xeyrê te selîm 
Tu xelas ke me ji wî narê cehîm

Hem dibêjin: -Ya resûlê ba sefa
Tu şefa’et ke lena ya Mustefa

Ew ji bona wan dike pir şefqetê
Paşê ew diçne recaya umetê

Ew diçin secde bi efxan û girîn
Ew dibêjin: -Ya îlah-el alemîn

-Ya kerîm û ya ’ezîm û ya rehîm 
Umeta min tu bikî îro selîm

-Umeta min herçî navdar tê hebî
Tu ji ber wan ve Ebûbekir bibî

-Hem ji umetam heçî sahibxeter
Tu bişewtînî ji ber wan ve ’Umer

-Tu ’efû kî herçî rûreş, rûsiyah 
Zûheya ’Usman bişewtîn ya îlah

-Tu bişewtîne Elîyê min di nar 
Umeta min tu bide min ya Xefar

-Hesenê min hem Huseynim ya Rehîm 
Tu ji ber wan ve bişewtîn ya Kerîm

-Tu bişewtîne ji ber cumle jinan 
Fatîmayê ya Îlahî muste’an

A1 û eshab tev dikin gazî w nîda:
"Em dibin îro ji ber umet fîda

Tu meşewtîn umetê ya Reb ezad 
Hem bikî îro tu sultanê me şad"

Çêdibe fî beynê umet ev seda 
Ew dikin gazî dibên: -Ya Ehmeda

-Me cemala te nedî, wa hesreta!
Hem veqetyan em ji te, wa firqeta!

Hem dibêjin: -Ya Muhemmed ew zeman 
Tu şefa’et ke ji bo me ’asiyan

Qetreyek têtin ji behra rehmetê
Ew dibarî ser cemî’ê umetê

Yek munadî tê dibêje: -Ya hebîb
Ser hilîne tu ji bo derdan tebîb

-Min di fanî d’gel te we’dek girtiye
Min di heqê te "Feterda" gotiye

-Hêviya te dê li nik min her qebûl 
Umeta te min ’efû kir ya resûl

-Pir muzeyen bûye cenet ya îmam
Hûn werin daxil bibin îro temam

Hem ji secdê radibîtin Mustefa
Ew dibe mesrûr û xendan ba sefa

■ H

Ew dibêje: -Ya Bîlal an dem heman 
Tu bike gazî di nav xelkê ’eyan

-Zû bike gazî cemî’ê umetê
Hem bide wan mizgînîya cenetê

Ew dike carek di nav xelkê nîda
Hem dibêje: -Ya umeta Ehmeda

-Hûn werin da em biçine cennetê
Lew gihîşte me nuzûla rehmetê

-Rebê ’alem ew ’efû kirne temam
Got: "Bila bêne cinanê xas û ’am"

Seh dikin fîlhalî mumin, muminat
Ku dibînin ew ji narê bûn necat

Kêfxweş û mesrûr dibin dilşadîman 
Têne ber dûvê Pirê cumle ’iyan

Mislê berqa xatifî derbaz dibin
Mislê teyran fewcîfewc perwaz dibin

Umetê başqe dimînin der hîsab
Umeta Ehmed diçîtin bal meab

Seh dike Ridwanê cennet ev xeber:
"Tê Muhemmed hem digel umet" meger

Vedikin dergahê her heşt cenetan 
Lê d’reşînin cewher û hem yaqûtan

Pir dixemlin hor û xilmanê di nav 
Hem di biskê xwe didin misk û gulav

Nazik in ew pirşepal in nazenîn
Dîlber in ew sahibê nutqa şêrîn

Hem zirav in bejn û balayê elîf
Aşîna in mislê reyhana xefîf

Xalsiyah in dêmdur in ew dilnewaz 
Meş dikin nav qesr û baxan ew bi nz

Wesfê husna wan bibêjim ez heman 
Dê çi bêjim ez nizanim ya cuwan

Wesfê husna wan bikîtin yek zeban
Belkî dê derbaz bibîtin sed zeman

Radibin ew diçne pêşya umetê
Didne wanan hesp û tac û xil’etê

Hem didin wan heftê hulle qat bi qat 
Ber dikin mumin temamê muminat

Kafir û muşrik dimînin wê demê
Ew dibin berbat di nav nar û xemê

Hem dibêjin: "Em jî ev umet bûna
Belkî em jî mislê wan rahet bûna

-Êdî çû firset ji me, wa hesreta!
Hem gihîşte me nedamet weyleta"

Wê demê mumin ku diçne cenetê 
Xaliqê ’alem dide wan ni’metê

Hem dide wan koşk û baxan sade nûr 
Heftê horî û we xilman sade nûr

îsmê zewcê wan li enyê ey bira
Tev nivîsî ne bi nûrê eşkera

Cumle nûr in ew bixwe hor tacê nûr 
Berq dide şûle ji wechan dûrê dûr

Muminan humbêz dikin cumle teba: 
-Hûn sefa hatin, dibêjin merheba

-Merheba ey cinsê Adem merheba 
Merheba ey xeyr e meqdem merheba

-Merheba ey umeta fexrê cîhan
Merheba ey layiqê baxê cînan

-Merheba ey deyfê mêhvan merheba 
Merheba ey taze mêhvan merheba

-Merheba ey şahê bextê merheba 
Merheba rûnê li textê merheba

-Em ji işqa te gelek bûn bê qirar
Tu li kû bûy, hindî me kir întîzar?

-Lê ji îro paş, di nava cennetê
Em dizanin em dibînin lezzetê

-Tu bike îro li textê xwe culûs 
Em ji bo te tazebûk in hem ’urûs

Tev bi wê terzê di nava cenetê 
Xaliqê ’alem dide wan ni’metê

Hem dibînin ew cemala Zulcelal 
Ew cemala padîşahê layezal

Wê demê ew dê jibîr kin cennetê 
Çunku zahf e lezzeta wê rûyetê

Dîtina Xaliq di nav heşt cennetan 
Her ew e sertacê cumle ni’metan

Ya Îlahî tu ji bo me b’kî nesîb 
Ew cemala pir muşerref ya Mûcîb

Hem ji bona da û baban ya Kerîm 
Tu muyesser kî cemalê ya Rehîm

Ger dixwazin hûn cemala zu’ntîqam 
Pir bibêjin esselat û wesselam

r j'

BEŞ-XXH

DASITANÊ FEQE REŞÎD 
’ELANEFSÎHÎ

Eya ey Feqiyê Sanî
Heta kengê bikî dewran?
Li wê darê tu mêhvan î
Diçî paşê dibî ’uryan

Diçî paşî di nêv erdê
Nikarî tu bi wê derdê
Dikêşî herr û hem berdê 
Di wî wextî dibî poşman

Eya ey wa’izê we’zê
Xwe hişyar ke li vê lefzê
Me borandin bi vê terzê
Ji hed zêde gelek însan

Hezîndar in di nêv qebrê 
Nivistî ne di nêv xebrê
Kirin terka evê qesrê 
Vexwarin şerbeta mergan

Em jî wê şerbetê noş kin 
Van dar û meskenan boş kin 
Rakin dil qalibê xweş kin 
Biçin ber meşyeta Rehman

Em in ’asîji efalan 
Çewa be dê li me halan? 
Bi qeyd û hem bi exlalan 
Çewa rûnin di nav nîran?

Çewa be dê di nêv nîran 
Di nav nar û di nav qetran 
Bişewtînî evan canan 
Şev û rojan eya îxwan?

Şeqî her dem Feqî rabe 
Heta subhê meke xwab e
Li dergahî bike tobe 
Bixwîne Yasîn û Rehman

BEŞ - XXIII

XATÎMET-UL KÎTABÎ 
FÎ-L TEDERRU’Î

Min temam kir ev kîtab el hemdillah 
Lê bi ’ewna Xaliqê rehman Îlah

Ya Îlahî ya Kerîm û ya ’Ezîm 
Ya ’Elîm û ya Helîm û ya Rehîm

Xaliqê mexlûq tu yî ya Zelcelal 
Raziqê merzûq tu yî ey bê zewal

Lê ji behran pirtir in sûc û xeta 
Talibê rehma te me ya zel’eta

Hêvîdarê rehm û îhsana te me 
Ger çiqasî ez xirab im, ê te me

Hatime dergahê te ez rûsiyah 
Lê nizanim ez çi bêjim ya Îlah

Min di destan da tunîne yek sewab 
Lê ji curman ez nemînim ber hîsab

Hem ji xêran pir feqîr im ya Xebîr 
Recûkar im hatime ya destegîr

Min ji ber derge meke mehrûm û xwar 
Hatime babê te emman ya Xefar

Tiştikî qenc min ji bo te naniye 
îlla min îman bi te her aniye

Yek hediyek min heye ez hatime
Talibê rehmê û xufrana te me

Ez dizanim hindik e ya Reb meded 
Hêvîdar im tu qebûl kî ya Ehed

"Nemletun caet bî rîclîn mîn cerad"
Jê qebûl kir wî Suleymanê cewad

Lê ji kî zarî bikim ez ya Wehîd
Min ji xeyrî te tunîne kes umîd

Her umîda min tu yî nabim zelîl
Min bibexşîne, Muhemmed, ya Celîl

Hem ’efû kî cumle mumin, muminat
Hem cemî’ê muslimîn û muslîmat

Hûn eger derman dixwazin bin necat 
Li Ebû Qasim bibêjin selewat

BEŞ-XXIV

DASITANA FEQE REŞÎD 
BE’DE-L XATÎMÎ 

LI’UZR-ÎL TEQSÎRÎ

Ey Feqî tarîxê benda te tenan 
Heqte’ala mexfîret ke fîl qîyam

Min nivîsî ev kîtab leyl û nehar 
Lew ji bo îxwanê dîn ra yadîgar

Kî bi vê bendê bikîtin î’tîbar 
Hem bike herçî ku nuqsan e sitar

Heqte’ala eybê wî mestûr bike 
Hem di heşrê da ewî mesrûr bike

• Min bi ’ewna Reb nivîsî ev kelam 
Ber ruhê Ehmed selat û hem selam

Hem li cumle al û hem eshabê wî 
Tabi’în, ensar û hem ehbabê wî

Hem ji umet razî bitin ew mû’în 
Rehmet-ul’lahî ’eleyhîm ecme’în

Kî bixwîne fatîhe bo me ji can 
Rebê ’alem wî bike ehlê îman.

"Xwedê ji we razî be, ku we fatîhe xwend, Ehme- 
dê Qoxî jî bikin şirîkê xêrê".

'Temm-el herîr yewm-el îsneyn 23 cemazîyelax- 
ir sene 1404 hicrî, 13 Adar sene 1399 romî, 26 Mart 
sene 1984 mîladî".

£

